
 
 

 

Jafnréttisáætlun Fjallabyggðar 

 

1. Inngangur og markmið – skipan jafnréttismála í Fjallabyggð 

Jafnréttisáætlun þessi er gerð í samræmi við lög nr. 150/2020 um jafna stöðu og jafnan 
rétt kynjanna.  Markmið áætlunarinnar er að tryggja jafna stöðu og tækifæri allra 
starfsmanna óháð kyni, kynvitund, kynhneigð, þjóðerni, trú, aldri, fötlun eða annarri 
stöðu. 

Áherslan á jafnan rétt kvenna og karla skal vera sýnileg í allri starfsemi sveitarfélagsins. 
Til að það nái fram að ganga verða konum og körlum að standa til boða sömu tækifæri til 
áhrifa, virðingar og þátttöku í samfélaginu jafnt í opinberu lífi og einkalífi. Með því að 
stuðla að jafnrétti kynjanna er lagður grunnur að velferð einstaklinga, fjölskyldna, 
atvinnulífs og samfélagsins alls. Fjallabyggð skal vinna að jöfnum áhrifum og tækifærum 
íbúa á vettvangi sveitarfélagsins og vinna gegn mismunun. 

Í samræmi við 13.grein laga 151/2020 um stjórnsýslu jafnréttismála skal bæjarstjórn sjá 
til þess að afloknum sveitarstjórnarkosningum að gerð verði áætlun fyrir nýtt kjörtímabil 
um markmið og aðgerðir til að koma í veg fyrir mismunun, sbr. lög um jafna stöðu og 
jafnan rétt kynjanna, lög um jafna meðferð á vinnumarkaði, þar sem m.a. komi fram 
hvernig skuli unnið að kynja – og jafnréttissjónarmiðum á öllum sviðum. 

Bæjarstjórn skal fela bæjarráði eða annarri fastanefnd Fjallabyggðar að fara með 
jafnréttismál sveitarfélagsins og hafa, með stuðningi starfsfólks, umsjón með 
undirbúningi áætlunar og framkvæmd hennar.  

 

2. Launajafnrétti  

Markmið  

• Að tryggja að  konum, körlum og fólki með hlutlausa skráningu kyns í þjóðskrá 
skuli    greidd jöfn laun og njóta sömu kjara fyrir sömu eða jafn verðmæt störf. 

• Fjallabyggð vill sem atvinnurekandi tryggja starfsmönnum sínum af erlendum 
uppruna jafnræði og jafnrétti á við aðra starfsmenn sveitarfélagsins. 



 
• Á vinnustöðum sveitarfélagsins sé unnið gegn fordómum gagnvart starfsfólki 

vegna uppruna, litarháttar, þjóðernis eða menningarlegs bakgrunns. Á 
vinnustöðum sveitarfélagsins er boðið upp á fræðslu um fordóma þegar þess er 
þörf. 

Aðgerðir  

• Eftirfylgni með að launaákvarðanir byggist á málefnalegum forsendum  
• Bendi niðurstöður launakönnunar, sem framkvæmd skal a.m.k. einu sinni á 

kjörtímabili, til þess að munur sé á launum kvenna og karla hjá Fjallabyggð skal 
skoða ástæður þess sérstaklega og starfsumhverfi sveitarfélagsins sérstaklega 
endurskoðað ef þess er talin þörf. 

• Könnunina skulu gera skrifstofustjóri og launafulltrúi. 

Ábyrgð  

• Bæjarstjóri, sviðsstjórar og forstöðumenn stofnana. 

Tímarammi  

• Stöðugt verkefni sem er metið reglulega  
• Endurmat á starfaflokkun eftir þörfum  

 

3. Störf, starfsþróun og ráðningar  

Markmið  

• Að tryggja að laus störf standi opin öllum óháð kyni  
• Að tryggja jöfn tækifæri til símenntunar og starfsþróunar  

Aðgerðir  

• Hæfniskröfur séu gagnsæjar og málefnalegar  
• Við ráðningar sé þess gætt að velja úr hópi umsækjenda einstakling sem best 

uppfyllir hæfniskröfur  
• Við ráðningar er óheimilt að mismuna á grundvelli hjúskapar eða fjölskyldustöðu, 

þungunar eða hugsanlegra barneigna, eða annarra þátta þar sem ætla má að 
kynbundnir einkahagir hafi áhrif. 

Ábyrgð  

• Skrifstofustjóri, sviðsstjórar og forstöðumenn stofnana 



 
 

Tímarammi  

• Stöðugt verkefni sem er metið árlega  

 

4. Samræming fjölskyldu- og atvinnulífs  

Markmið  

• Að gera starfsfólki kleift að samræma starfsskyldur sínar og ábyrgð gagnvart 
fjölskyldu  

Aðgerðir  

• Sveigjanleiki í vinnutíma þar sem því verður við komið  
• Jöfn tækifæri til að nýta sér rétt til fæðingarorlofs  
• Draga úr því að hafa fundi á þeim tímum sem sinna þarf málefnum 

fjölskyldunnar. 

Ábyrgð  

• Sviðsstjórar og forstöðumenn stofnana 

Tímarammi  

• Stöðugt verkefni sem er metið árlega  

 

5. Skóli, tómstundir og íþróttastarf 

Markmið  

• Öll börn eiga að hafa jafnt aðgengi að viðeigandi þjónustu hjá menntastofnunum 
Fjallabyggðar 

• Öll börn eiga að hafa möguleika á þátttöku til skipulagðs tómstunda – og  
frístundastarfs við hæfi óháð fötlun eða öðrum áskorunum.  

• Fólk af ólíkum uppruna sé hvatt til að nýta þjónustu bæjarins, sér í lagi 
barnafjölskyldur. 

Aðgerðir 

• Fræðsla um jafnréttismál í víðum skilningi 
• Uppeldis – og tómstundastarf taki mið af mismunandi þörfum eftir megni 



 
 

Ábyrgð 

• Viðeigandi nefndir og forstöðumenn stofnana 
 

6. Eftirfylgni og endurskoðun  

Markmið  

• Að tryggja virka framkvæmd jafnréttisáætlunar  

Aðgerðir  

• Árleg úttekt á stöðu jafnréttismála  
• Mælingar á árangri aðgerða  
• Endurskoðun og uppfærsla áætlunar  

Ábyrgð  

• Bæjarráð og velferðarnefnd 

Tímarammi  

• Árleg úttekt  
• Heildarendurskoðun á þriggja ára fresti  

 

7. Gildistími og endurskoðun  

Jafnréttisáætlun þessi gildir til þriggja ára frá staðfestingu og skal vera aðgengileg hjá 
öllum stofnunum Fjallabyggðar.  

Áætlunin skal endurskoðuð árlega og uppfærð ef þörf krefur. Endurskoðun skal vera 
lokið fyrir lok hvers árs. 

 

Stefna þessi skal endurskoðuð árlega og uppfærð eftir þörfum í samráði við 
starfsfólk og stjórnendur. 

Samþykkt í bæjarráði Fjallabyggðar 10.apríl 2025 

 


